CONGREGATIO GENERALIS LXXVIII
29 novembris 1963

Exc.mus P. D, PericLes Fevici, arch. tit. Samosatensis, secrefa-
rius generalis Ss. Concilii:

Audiant omnes! Summus Pontifex statuit in sessione publica III,
diei 4 decembris proximi, agendum esse de constitutione de sacra Litur-
gia et de decreto de instrumentis communicationis sociglis; quae con-
stitutio, quod decretum, iam a Patribus in congregatione generali appro-
bata fuerunt. .

Quoad intentionem in suffragatione facienda — nam res est multi
ponderis et multae gravitatis — velint Patres ad haec attendere.

Ratione habita, tum moris conciliaris, tum finis peculiaris huius
Concilii, qui est principaliter pastoralis, haec Sacra Synodus ea tantum
de fide vel de moribus, ab universa Ecclesia tenenda, definit modo infal-
libili, quae uti talia ipsa Synodus aperte indicaverit.

Ideo cetera de quibus Concilium hoc aperte non declarat, non sunt
ab ipsa infallibiliter definita, sed authentico magisterio exposita tam-
quam Ecclesiae doctrina. Quapropter, in casu alicuius definitionis de fide,
Patres conciliares praemonendi sunt et praemonebuntur atque in textu
expressiones adhibendae erunt, quae explicite ostendant voluntatem
aliquid sic definiendi.

Porro constitutio et decretum, de quibus in proxima sessione pu-
blica, agunt tantum de re disciplinari. Attamen Summus Pontifex vehe-
menter cupit ut omnes Patres ea quae in illis documentis continentur
attente cum meditatione considerent, atque super omnia orent, ut Spi-
ritus Dei revera lumen suum infundat et suggerat quid sit ad maiorem
Dei gloriam, et animarum salutem,

Quod attinet ad tertiam periodum huius Concilii, termini illius pe-
riodi communicabuntur officialiter Patribus tempore opportuno. Atta-
men iam dici potest, ita ut Patres possint res suas disponere, praevideri
initium illius periodi die 14 mensis septembris proximi, in festo Exalta-
tionis Sanctae Crucis, et terminum die 20 mensis novembris. Attamen,
uti dixi, periodus officialiter communicabitur Patribus, cum Summus
Pontifex opportunum duxerit.

Quod spectat laborem faciendum inter has duas periodos, aliquid
communicabitur feria IT proxima, quia hodie multa alia sunt com-
municanda.

Moderabitur hanc disceptationem circa cap. 111 de Oecumenismo,
in 78 congregatione generali, em.mus ac rev.mus D. card. Leo-Ioseph
Suenens, arch. Mechliniensis-Bruxellensis,

Hodie distribuentur Patribus, imprimis textus constitutionis de sa-
cra Liturgia. Feria I proxima, distribuetur textus decreti « De instru-
mentis communicationis socialis ».

Distribuetur pariter Patribus aliquis Nwnmtius. Cum permissione
Summi Pontificis, proponitur Patribus nuntius mittendus ad universos
Ecclesiae catholicae sacerdotes. Hic nuntius est adhortatio pastoralis.
Velint Patres illum attente considerare, et si quod habeant animadver-
tendum, quod vere grave sit, dicant scripto nostrae secretariae, intra
horam 14 proximi diei, nempe sabbati. Feria autem II proxima, hic
textus proponctur Patribus pro approbatione. Ideo, usque ad feriam II,
textus manebit prae manibus singulorum Patrum — secreto servandus,
secus nuntius habebitur antequam nuntius mittatur!

Antequam legam nomina eorum, qui loqui postulaverunt super
cap. II1, communico Patribus exitus electionum heri factarum. Ut
videtis, tempus evolvitur, et nos cum tempore...

Schedae porrectae assignatoribus locorum et nostrae sccretariae
fuerunt 2.227, quarum 9 inventae sunt nullae.

Pro commissione de doctring fidei et morum electi fuerunt, per
maioritatem requisitam, scil. relativam, exc.mi PP. DD. Alfredus An-
cel, ep. aux. Lugdunensis (cum suffragtis 1.491); Christophorus Butler.
sup. gen. congt. Anglicae O.S.B. (cum suffragiis 1.448); loseph Heu-
schen, ep. aux. Leodiensis (cum suffragiis 1.160); Aloisius Hentiquez
Jimenez, ep. aux. Caracensis (cum suffragiis 831),

In commissione de episcopis et dioecesium regimine, exc.mi PP,
DD, Tacobus Carroll, ep. aux. Sydneyensis (cum suffragiis 1.738); Eduar-
dus Schick, ep. aux. Fuldensis (cum suftragiis 1.457); Alfredus Viola,
ep. Saltensis in Uruguay (cum suffragiis 1.173); Osvaldus McCann,
arch. Civitatis Capitis (cum suflragiis 960).

In commissione de ecclesiis orientalibus (tres tantum), exc.mi PP.
DD. Mauritius Baudoux, arch. S, Bonifacii (cum suffragiis 1.684); Igna-
tins Ziadé, arch. Berytensis Maronitarum (cum suffragiis 1.677); Ca-
rolus de Provenchéres, arch. Aquensis in Gallia (cum suffragiis 1.323)..

In commissione de sacramentorum discipling, exc.mi PP. DD. Ioan-
nes Hervids y Benet, ep. prael. null. Cluniensis (cum suffragiis 1.470);
Toannes Taylor, ep. Holmiae (cum suffragiis 1.463); Petrus Moors,
¢p. Ruremondensis (cum suffragiis 1.257); loannes De Reeper, praef.
ap. de Ngong (cum suffragiis 1.178).

In commissione de disciplina cleri et populi christiani, exc.mi PP,

DD. Bernardinus Gantin, arch. Cotonuensis {cum suffragiis 1.587);
Paulus Rusch, ep. tit. Meloénsis in Isauria {(cum suffragiis 1.510); Iulius
Rosales, arch. Caebuanus (cum suffragiis 1.426); Villelmus Conway,
arch. Armachanus (cum suffragiis 1.371).

In commissione de religiosis, excmi PP. DD. Gerardus McDevitt,
ep. aux, Philadelphiensis Latinorum (cum suffragiis 1.543); Bernardus
Stein, ep. aux. Trevirensis (cum suifragiis 1.454); Aloisius Borromeo,
ep. Pisaurensis (cum suffragiis 1.240); loseph Cordeiro, arch. Kara-
chiensis (cum suffragiis 1.222),

In commissione de missionibus, exc.mi PP. DD. loannes Schiitte,
sup. gen. S.V.D. (cum suflragiis 1.645); Eugenius ID’Souza, arch. Bho-
palensis {cum suffragiis 1.417); loannes Comber, ¢p. tit. Foratianensis
{cum suffragiis 1.063); Ignatius Doggett, vic. ap. Altapensis (cum suf-
fragiis 833).

In commissione de seminariis, de studiis et de educatione catholica:
exc.mi PP. DD. Franciscus Jachym, arch. tit., coad. Vindobonensis (cum
suffragiis 1.674); Loras Thomas Lane, ep. Rockfordiensis {cum suffragiis
1.581); Bernardus Wall, ep. Brentvoodensis {(cum suffragiis 1.150); Io-
seph Maurer, arch. Sucrensis {cum suffragiis 1.050).

In commissione de fidelium apostolatu, de scriptis prelo edendis
et de spectaculis moderandis, exc.mi PP. DD. Toseph Da Silva, ep. aux.
Lisbonensis (cum suffragiis 1.632); Emmanuel Fernandez-Conde, cp.
Cordubensis (cum suffragiis 1.491); Allen Tacobus Babcock, ep. Gran-
dormensis (cum suffragiis 1.387); Helder Pessda Camara, arch. tit., aux.
S. Sebastiani Fluminis Tanuarii (cum suffragiis 1.100).

In secretariatn ad unitatem christianorum promovendam seu fo-
vendam: exc.mi PP. DD. Maximus Hermaniuk, arch. Vinnipegensis
pro Ucrainis (cum suffragiis 1.641); Carolus Helmsing, ep. Kansanopo-
litanus S. Toseph (cum suffragiis 1.406); Villelmus Gran Nicolaysen, ep.
coad. Osloénsis (cum suffragiis 1.351); Petrus Cantero Cuadrado, ep.
Huelvensis (cum suffragiis 1.148); Ernestus Primeau, ep. Mancheste-
riensis {cum suffragiis 1.127); Aloisius Lorscheider, ep. Angelopolita-
nus (cum suffragiis 952); Gilbertus Ramanantoanina, arch. Fianarant-
sogénsis (cum suffragiis 947); Daniel Lamont, ep. Umtaliensis {cum
suffragiis 911). Et satis.

Nunc legamus nomina eorum, qui orationem facere postulaverunt
circa cap. I de Oecumenismo: emmus D. card. Ferdinandus Quiroga,
arch. Compostellanus in Hispania; exc.mi DD. Lancilottus Goody, ep.
Bumburiensis in Australia, Carolus Helmsing, ep. Kansanopolitanus-
S. Toseph in Statibus Foederatis Americae Septemtrionalis, loseph
Souto, ep. Palentinus in Hispania, Franciscus Franié, ep. Spalatensis in

Tugoslavia, Henricus Nicodemo, arch. Barensis in Italia, Ioannes Rupp,
ep. Monoecensis in Monaco, Petrus Dib, ep. Cahirensis in Aegypto,
Elias Zoghby, arch. vic. patr. Melchitarum pro Acgypto, Athanasius
Hage, sup. gen. Ord. Basiliani in Libano, Alexander Scandar, ep. Ly-
copolitanus in Aegypto, Ernestus Green, ep. Portus Elizabeth in Africa
Orientali, Thomas Muldoon, ep. aux. Sydneyensis in Australia, Grego-
rius Thangalathil, arch. Trivandrensis in India, Victorius Maria Costan-
tini, ep. Suessanus in Italia, Maximus Hermaniuk, arch. Vinnipegensis
pro Ucrainis in Canada, Joannes Baptista da Mota e Albuquerque, arch.
Victoriensis in Brasilia, Maximilianus DrZe¢nik, ep. Mariborensis in
Tugoslavia, Georgius Layek, arch. Aleppensis Armenorum, Christopho-
rus Butler, sup. gen. Congr. Angliae O.S.B., Benedictus Printesis, arch.
Athenarum in Graecia, Ignatius Ziadé, arch. Berytensis Maronitarum
in Libano,

Alia duo debeo communicare, et postea finis. Commissiones crunt
completae quando Sanctissimus Dominus suos sodales communicaverit,

Etiam communicatur superioribus generalibus, qui sunt Patres huius
Concilii, Ss.mum Dominum eos coram Se admissurum crastina die sab-
bati, hora pomeridiana 19. Igitur: superiores generales tantummodo
qui Patres sunt Sacri Concilii. Et gratias, venerabiles Patres, pro auditu.

1

EmMus P. D. FERDINANDUS carn. QUIROGA Y PALACIOS
Archiepiscopus Compostellanus

Em.mi Praesides et Moderatores, venerabiles Patres,

Prima pars ..." cap. I schematis de Qecumenismo,’ quae Feclesias

orientales ab Ecclesia catholica seiunctas respicit, quaeque ad rectum
laborem oecumenicum circa fratres separatos viam parare intendit, « non
solum nostrum favorem -—— ut verbis utar eius Relatoris, venerabilis
fratris nostri arch. Mocisseni — sed etiam nostram plenam ac sinceram
approbationem meretur ». Sine intermissione etenim urgent nos illa
instantissima verba S. Pauli apostoli ad Corinthios quae in praxim redu-
cere cuncti christifideles officio tenemur: « Obsecro autem vos, fra-
tres, per nomen Domini Nostri Tesu Christi ut idipsum dicatis omnes ...},
et ur sitis * perfecti in eodem sensu, et in eadem sententia »...*

Verumtamen, ut laudata pars omnibus numeris sit absoluta, mihi
videtur triplicem additionem esse faciendam,

Atque prima haec est: ut in aliqua paragrapho, ea nempe quae

magis conveniens censeatur, brevis allusio fiat ad fratrum orientalium
catholicorum merita, quippe qui pro viribus propriam mentem proprias-
que traditiones liturgicas, spitituales, disciplinares et theologicas, absque
unitatis Ecclesiae iactura et in ornatum eiusdem Ecclesiae, sapienter
ac laboriose retinuerunt,

Veterum haec traditionum consetrvatio, quas Sacra Synodus Vati-
cana II libenter agnoscit, veneratur atque promovere intendit, veluti
testimonium et arrbae sunt scnsuum quos Ecclesia catholica, erga fra-
trum quoque otientalium separatorum legitima instituta, experitur ac
fovet. Neque alius fuit animus huius Ecclesiae quando nostris diebus
pro catholicorum orientalium disciplina Codicem Iuris Orientalis a
Codice Iuris Canonici latino diversum redigendum curavit; aut quando
inter commissiones huius S. Synodi, commissionem de « Ecclesiis orien-
talibus » instituit, quae maxima ex ° parte, ut omnes nostis, ex mem-
bris constat ad orientalem Ecclesiae plagam pertinentium.

Altera additio refertur ad ea quae iam in hac aula nonnulli venera-
biles Patres proposuerunt, scil.: ut in fundamentalibus dogmatibus
enumerandis quae fratres separati nobiscum profitentur, tum Sacrae hie-
rarchiae apostolica successio, tum potissimum Eucharistia, unitatis et
amoris sacramentum, aperte exprimantur.

Tertia denique additio in eo est ut ad calcem huius partis instans
exhortatio fiat ad omnes fratres orientales ab Ecclesia catholica seiunctos,
ut nobiscum velint sedulo laborare ad discidium ita longum superan-
dum et ad mutuam inter eiusdem Matris, B.mae Virginis Matiae, filios
reconciliationem quamprimum perficiendam. Dixi.

In textu scripto tradito: ' huius. 2 deest. 3 et non sint in vobhis
schismata. 4 sitis autem. 5(1 Cor. 1, 10). 6 deest.

2

Exc.mus P. D. LANCILOTTUS IOANNES GOODY
Episcopus Bumburiensis

Em.me Moderator, venerabiles Patres,

Delegatus ab episcopis Australiae et Novae Zelandiae loquor.

Fundamenta socialia in Australia et Nova Zelandia ex magna parte
sunt inspirationis protestanticae. Minoritas ectenim catholica, etiamsi
his ultimis annis augmentum notabile habuit, vix magnum influxum
sive socialem sive religiosum in vitam gentis hucusque habuit.

Magna maioritas tamen populorum Australiae er Novae Zelandiae
hodierna die nullam fere religionem practice colit.

Indifferentismus hic, ut mihi videtur, praebet rationem praecipuam
cur spiritus tolerantiae religiosae fere ubique virescit. Iste indifferen-
tismus ultra demonstravit' urgentiorem necessitatem ut omnes in Chri-
sto credentes, sive catholici sive acatholici sibi invicem uniantur ut
moenia tuta contra principia materialistica et saecularismum totius so-
cietatis se praebeant. Exstat itaque inter multos christianos, praesertim
clericos et ministros, desiderium evidens unitatis,

Paucos dies antequam e domo Romam profectus sum, episcopus
anglicanus parvae nostrae civitatis obviam mihi venit et donum pecuniae
cx parte sua et dioecesis suae expensas itineris allevaturas protulit, af-
firmans se suosque multa bona ex exitu Concilii speraturos.

Ter temporibus praecedentibus ex voto eiusdem episcopi clero an-
glicano conferentias habui de rebus Concilii Oecumenici et de Eccle-
siae unitate. Ipsi sacerdotes anglicani multum quaesti sunt num forsi-
tan in Ecclesia catholica mutationes in doctrina et praxi ferent ut ac-
cessus acatholicorum et praesertim anglicanorum facilitaretur.

Haec quae retuli non casus peculiares esse pro certo habeo et clare
primas difficultates motus oecumenici iam superatas csse demonstrant.
Quod nunc requiritur, mea opinione, non est suavis mera enumeratio
illarum veritatum quae omnibus adhuc communes sunt, ut, v. g., Bap-
tismum ct amor Sactarum Scripturarum, quae utique socialem accessum
initialem explanant, sed ut, iam facies ad faciem cum simus, cis uti
amicis clate indicare debemus quae forsitan sunt minoris momenti ct
concedi posscnt ot quac doctrinac, ab eis non admissae, ex alia parte,
omnino fundamentales et essentiales sunt ita ut quacvis rcunio seiuncto-
rum cum Ecclesia catholica reapse sine illis fieri non posset.

E. g., permulti presbyteri anglicani (qui sese veri sacerdotes sensu
catholico reputant et Missam quotidic ritu romano sed lingua anglica
celebrant), permulti, inquam, decretum contra validitatem ordinum an-
glicanorum a Papa Leone XIII promulgatum, propter exigentias poli-
ticas illius temporis prolatum esse autumant et ideo decretum illum
faciliter abrogari posse opinant.

Consequenter, expositio explicita essentialium doctrinarum fidei ca-
tholicae plus quam antea necessaria est ut Qecumenismus catholicus
progressum faciat ct spes unionis valescat.

Hae sunt rationes cur, mea opinione, sccunda sectio huius cap. 1I1
« de Ecclesiis et communitatibus a Reformatione Protestantica exortis »
est nimis ieiuna in quantum, pro magna parte, tantum ea (uae commu-
nia sunt nobis ¢t illis adnotat.

Sicut iam dicebam, verum est quod in initio dialogi, ut bonis rela-
tionibus socialibus fundamentum ponatur, non est aptum sublineare,
ut ita dicam, diversitates et difficultates, sed cum tandem aliquando
circa mensam amici illi et nos sedemus?® tum videtur omnino optandum
ut ea quae illis desunt de doctrina et praxi Ecclesiae catholicae non
tantum de iis mentio fiat sed clare in luce necessitatis ponantur. Ex his
requisitis certe essent, v. g., validum sacerdotium hierarchicum sensu
catholico; acceptatio veri Primatus tum jurisdictionis tum dogmatici Se-
dis Romanae; vita sacramentalis integra omnium septem sacramento-
rum a Christo Domino nobis data; et cultus officialis B. Mariae Vir-
ginis Matris Dei.

Dictum est aw’ in Concilio decretum de Oecumenismo potius ad
catholicos dirigi ut magis cognoscant et aestiment pulchritudines non
paucas Ecclesiarum separatarum. Sed certe decretum avide legetur a
permultis fratribus seiunctis et si laudes tantum vident, si tantum mu-
tuas doctrinas concordantes inter nos et illos notatas vident, nonne legi-
time putare possent optatam unionem Ecclesiarum esse iam in ifanuis
cum haec impossibilis erit usquedum de doctrinis disputatis a fratribus
nostris adaequata tractatio non fit?

Polemica tractatio de his rebus utique cst omnino vitanda. Ex alia
parte tamen tacere vel non suflicienter insistere in his doctrinis ansam
christianis seiunctis pracbet credendi nos easdem doctrinas minores
facturos vel etiam, ad pacem habendam, de eis omnino silere nos paratos
esse ...*. Unica via tuta, ut opinor, ad unionem inter christianos paran-
dam est praebere illis omnibus visionem quam pulchertimam omnium in
uno ovili sub ductu unius pastoris, successoris Petri congregatorum,
omnium recipientium et credenttum totum fidei depositum a Salvatore
nostro hominibus in haereditate datum et ad hanc metam consequendam
totis viribus orare et laborare.

Denique, saltem in nostris regionibus, motus oecumenicus potius
clericalis cst dicendus quam popularis. Immo laici sive catholici sive
non-catholici relative loquendo indifferentes dici possunt et magna ex
parte in suis praeiudiciis traditionalibus manere. Ideo antequam opta-
tus dialogus eis ad quos maxime spectat, cxtendi potest, illos omnino
adiuvare debemus ut caritatem ampliorem exerceant et pro christiana
unitate saepius et sincerius preces fundant. Hoc non erit eventurum
nisi populum nostrum in principiis cecumenismi catholici, tam bene in
prioribus capitibus huius schematis expositis, solide instituimus.

Ideo, ut concludam, vota mea sunt:

1. Quod praxis vert Oecumenismi facilitetur per claram exposi-



312 ACTA CONC, VATICANI II — PERIODUS II

tionem fundamentalium doctrinarum quae, ut unio habeatur, ab omni-
bus accipiendae sunt.

2. Ut ubique, et praesertim in regionibus ubi catholici pauciores
sunt, sacerdotes, iam in re ipsi persuasi, populum suum in principiis
veri Oecumenismi instituant et omnes hortentur ut cum caritate loquan-
tur et agant, instanter quoque orent ut fiat unum ovile ... Dixi.

In textu scripfo tradife: ' demonstrat. ? sedimus. ¥ deest. * (Et
hoc ego ipse expertus scio). * el unus pastor,
3

Excmus P. D. CAROLUS HERMANNUS HELMSING
Episcopus Kansanopolitanus - S. Ioseph

Carissimi Fratres,

In permultis laudamus cap, III, partem II, huius schematis atque
cum eo concordamus. Rationes distinguendi et appellandi uti « eccle-
sias » communiones orientales, in quibus episcopatus valide consecra-
tus et celebratio valida eucharistica certe habentur, libenter agnosci-
mus; sed comparatio invida inter Ecclesias orientales et alias sic die-
tas « communitates », $i remancret in textu, esset impedimentum grave
dialogo cum Anglicanis et multis aliis Protestantibus. Simul cum em.mo
card. Ritter rogamus appellationem « Ecclesiae » ad has alias commu-
niones extendi. Speramus ergo fortiter, ut loco locutionis « communi-
tates inde a saec. XVI exortae » verbum « Ecclesia » vel verba « aliae
Ecclesiae christianae » inserantur, tum ob rationes practicas tum prae-
sertim ob rationes theologicas. Ecce rationes:

1. Practice omnes vel in vita quotidiana vel in libris et epheme-
ridibus, scientificis et « vulgaritivis », catholicis et non-catholicis, verbo
« Ecclesiae » utuntur, Practerea, si verum et genuinum diglogum cum
alteris christianis introire volumus, cum ipsi sese appellent Ecclesias,
et nobis negantibus, offendantur, respectus cultus et christianus (an-
glice « ordinary decency and politeness ») nos urget Ecclesias eos no-
minare,

2. Observati debet verbum et notionem « Ecclesiae » nec univoce
nec aequivoce sed analogice dici posse.

3. Maiori ratione instruimutr ex Sacris Scripturis ubi discimus olim
schisma guoddam inter' regnum populi Dei accidisse. Eo tempore
Israelitae regni septemtrionalis, etiamsi in schismate erant a sede Da-

vidica subiecto privilegii Divinae Promissionis, adhuc pertinebant ad
populum Dei. Tunc denique Spiritus Dei non cessavit apud eos spirare.
Erexit prophetas — ne fugiat a memoriis nostris! — eos mandavit verbo
corrigere abusus regni meridionalis; regni ipsius Divinae Promissionis.
Uti tunc ita nunc. Non obstante dolorosa interruptione communionis
ecclesiasticae cum sede Petrina, haec communitates christianae pertinent
ad populum Dei, et servato omni iure Ecclcsiae unicae et verae catholi-
cae, etiam Ecclesiae dici debent.

4. Quamvis laudetur schema pro claboratione positiva et honesta
elementorum salvificorum apud eos non in communione perfecta cum
‘sede Romana habitorum, tamen honeste attendere decet ut ista elementa
non tantum individualiter sed ecclesialiter habita sunt. E. g. obser-
vantur:

@) Est ab aliqua confessione vel ab eo qui loquitur nomine con-
fessionis quod audiunt Verbum Dei.

b) Est in coetu vel Ecclesia quadam quod profitentur Christum;
a ministris ecclesjasticis baptizantur; et in contextu traditionis ecclesia-
lis vita doni gratiae divinae fovetur.

¢} Non ut individui sed ut con-vocati et con-gregati in unum
sunt ad vetbum Dei audiendum et ad Deum adorandum precibus pu-
blicis,

d) Est in functione communitatis ecclesialis quod persaepe cha-
rismatibus fruuntur, et « diakoniam » et « marturian » eorum exer-
cent, signa praesentiae Spiritus Sancti iam a nobis recognita.

¢) Possumusne eorum caritatem fraternam laudare, quin adwmeit-
tamus® eam illa mysteriosa et spirituali communione, « koinonia »,
« fellowship », quam experiuntur una cum aliis etiam fundari?

f) Licet plena realitate Eucharistiac carcant, est inter istas com-
munitates et plus quam communitates quod signa Eucharistica conti-
nuant praesentari cum genuina eorum intentione annuntiandi mortem
Domini donec veniat ut adumbrent mensam caelestem et liturgiam
aeterni et unici sacerdotis nostri omnmium christianorum Iesu Christi.

Antequam dico meas gratias et secundum consuetudinem « dixi »
postulo in nomine meo et in nomine multorum Patrum quid dicendum
sit de suffragatione’® super acceptatione cap. IV et V huius schematis
quod omnes exspectant ante finem huius sessionis secundum nuntium
secretarii generalis. Tale suffragium erit possibile hodie sine interrup-
tione disceptationum huius schematis. Et dixi.

2 3

In textu scripto tradito: ' quaedam intra. admittimus. suffragio.

4
Exc.mus P. D. IOSEPH SOUTO VIZOSO

Episcopus Palentinus

Venerabiles Patres conciliares,

Placet quidem doctrina tradita in hoc cap. IIT schematis de Oeccu-
menismo circa Ecclesias orientales et circa communitates ecclesiales quae
generali nomine profestantes appellantur. Et valde nobis gratulandum
est, quia, tandem, Spiritu Sancto inspirante et movente, facta est
universalis quaedam animorum angustia ob vividiorem apprehensionem
multiplicis vulneris Corpori Christi mystico inflicti, in saeculorum de-
cursu, ex lamentabili divisione’ tot millionum christianorum a Sede
Apostolica avulsorum, quosque {ratres separatos vel disiunctos nomi-
namus in Ecclesia catholica.

Pari autem intensione singulae confessiones christianae progrediente
tempore in communem adspirationem convenerunt, per diversos con-
tactus et foederationes, tendendi ad unitatis pristinae restaurationem,
iuxta Domini Tesu incensum desiderium atque precationem ad Patrem
«ut omnes discipuli suorum apostolorum unum sint, immo consum-
mati in unum, ut ctedat mundus in eius divinam missionem et in dilec-
tionem sanctificantem Patris erga credentes ».

Inde profecto exortus est motus qui oecumenismum audit, ope prae-
cipue missionariorum apud infideles, quibus scandalum erat, et est adhuc,
tanta christianismi divisio et diversitas in distinctis confessionibus. Ideo
in praesenti saeculo celebrati sunt tot conventus seu congressus fra-
trum disiunctorum totque tentamina instituta fuerunt in ordine ad ali-
quam, saltem externam et dynamicam, unitatem constitwendam,’ quae
omnia tamen usque ad nostra tempora nimis paucos tenuesque gressus
assecuta sunt. Porro ex convocatione Concilii Oecumenici, motio illa
reapse profecit adspectabilesque edidit fructus, in dies crescentes, ut
patet ex maiori numero Ecclesiarum dissidentium in hac sessione secunda
repraesentatarum, viginti nempe, et ex incremento obscrvatorum, qui iam
63 numerantur, |

Pars magna huius exitus debetur, absque dubio, Ss.mo Papae nostro
Toanni XXIII, piae memoriae, atque laboribus sccretatiatus pro uni-
tatc: idco iurc meritoque scribere potuit Pontifex die ¢ ianuarii ad Pa-
tres conciliares: « Spiritus Domini replevit orbem terrarum ».

Iam vero® inter Ecclesias a Sede Romana separatas rite primus locus

adiudicatur in schemate Ecclesiis orientalibus ...", quoniam sunt catho-
licis propinquiores, utpote pluribus intimioribusque vinculis nobis con-
iunctac nempe: a) deposilo fidei, paucis exceptis punctis, praesertim
cicca Primatum iurisdictionis et infallibilitatem Romani Pontificis;
b) vero Christi sacerdotio, hierarchice organizato, secundum suam ve-
tustissimam traditionetn; ¢) thesauro omnium sacramentorum et sacro-
sancti Bucharistiae sacrificii solemniter et communitarie celebrati, ut vi-
dimus in hac aula; d) monachismo antiquissimo, viridario unde sacri
pracsules seliguntur; e) bistorico influxu in fidei dogmatum elabora-
tionem in primis Conciliis Oecumenicis -et in doctrina eximiorum Pa-
trum et Doctorum Eeclesiae orientalis; f) ferventi universalique devo-
tione erga Virginem Deiparam eiusque imagines.

Aliud meritum pariter* iis Ecclesiis adscribendum est, in promo-
venda scil. motione oecumenica, iam a martyre S. losaphat, cuius spi-
ritum participarunt eminentes viri, ut ...* Gregorius Stuvalow, qui piam
consociationem instituit Constantinopoli* ad preces fundendas pro unione
ipseque ter in die vitam suam Deo offerre consuevit eadem intentione,
itemque Antistes Papadopulos, qui multa in oriente passus est propter
conamina unionis et a Patria extorris, Romae paucis abhinc annis sancto
fine quievit. Ibi libenter acceptae sunt preces octavarii pro unione, et
horum operum fructus conspicimus laetanter® in Patribus qui reprac-
sentant hicrarchiam 120 Praesulum cam Roma unitorum et 12 millio-
num christifidelium in eorum coetibus congregatorum.

Ad protestantes quod spectat, non omnes communitates aequaliter
se habent relate ad unionem cum Ecclesia catholica, ex quibus proximio-
res exsistunt Awnglicani, qui magis ad Romanam Ecclesiam accesserunt,
sive in cultu eucharistico et mariano sive in accommodatione librorum
ritualium ad normas Liturgiae catholicae sive etiam in gressibus ad unio-
nem protendentibus.

Ibi enim ortus est’ ille famosus motus, dictus ..." de Oxford, du-
cibus Newman, Pusey et Faber, vi cuius catholica Ecclesia magnum in
Anglia suscepit incrementum; inde prodiit alius motus pro unione,
nempe celebratio Octavarii mense ianuario, a Paulo Watson conditus
et ubique terrarum diffusus; ibi crescit in dies cultus eucharisticus et
devotio erga Virginem Mariam eiusque efligies et sanctuaria necnon
organizatio vitae religiosac tam virorum quam feminarum.

Etiam in ceteris confessionibus, sive in Europa sive in America et
in missionibus exteris, floret motio oecumenica et conamina perficiun-
tur ad collaborationem cum aliis communitatibus ecclesialibus, catho-
lica non excepta, immo et ad plenam unitatem progressive instauran-
dam. Memorari liceat quod dicitur Foedus S, Winfridi in Germania,

tendens ad restaurationem fidei, liturgiac sacramentalis et sacrificia-
lis ...""; primatus Romani Pontificis, quem recens pastor verbo et scripto
defendit; pariter in memoriam revocandum est quod « Edictum Dresde »
appellatur, ad perscrutandas, ope competentis commissionis, apparitio-
nes mariales in Lourdes et Fatima; revisio doctrinae veterum protestan-
tismi fautorum; motus biblicus cum validissimis investigationibus perac-
tus; motus missionarius apud infideles populos; et vitae regularis in-
stauratio, cuius exemplum gaudentes contemplamus ' in catissimis fra-
tribus de Taizé in hunc finem coadunatis ut suis orationibus, sacrificiis
multiplicibusque navitatibus auspicatam Ecclesiarum unionem promo-
veant,

Denique, ut plures iam Patres dixcrunt, animadvertere iuvat quam
necesse est ut clare et definite meta in oecumenica motione intenta de-
terminetur. Omnes quidem loquimur de unitate Ecclesiarum assequenda;
sed aliter et aliter unitatem et unicitatem Ecclesiae intelligunt et pro-
clamant catholici, orthodoxi et reformatores.

Prae oculis semper habenda sunt quae docuit Pius IX ad episcopos
Angliae ..."” de dicta theoria trium ramorum; quae circa Ecclesiae uni-
tatem et unicitatem scripsit Leo XIIT in Encyclica Satis cognitun: ..",
quaeque clarissime memoravit nobis exc.mus Granados ”; simulque doc-
trina tradita a Pio XI in Litteris Mortalium animos ..."*, reprobando di-
stinctionem inter capita fundamentalia et non fundamentalia, quantum
ad obligationem fidei catholicae, et tandem monita Pii XII in Encyclica
Humani generis ..., concorditer ad Instructionem S, Officii de Motione
Oecumenica ..."

Ne quisquam dicat haec omnia obsoleta evasisse temporis progressu
et mentalitatis, quae vocatur, evolutione; nam ipse Ioannes XXIII, exi-
mius oecumenismi promotor, in suis Encyclicis Mater et Magistra et
Pacemn in terris sequentia verba conscripsit, loguens de contactibus cum
acatholicis *:  « Catholici maximopere prospiciant ..” ut sibimetipsis
semper constent neve ad e¢a media consilia descendant, e quibus aut re-
ligionis aut morum integritas aliquid detrimenti capiat ... Si auctoritas
Ecclesiae aliquid decteverit, huic sententiae palam est ab omnibus catho-
licis proxime parendum. Tcclesiae enim™ non est tantum ius et offi-
cium tueri principia ad religionem et ad morum integritatem spectantia,
sed etiam pro sua auctoritate sententiam suam pronuntiare, cum de
principiis iisdem agitur ad effectum adducendis ».

Concludo. Faxit Deus, B.ma Virginc Maria intercedente, appellata
a Leone XIII winculum wunionis inter fratres, ut proclamaverat am =
Gregorius Schuvalow et « Atoncment », reconciliationis et unionis scil.,
vocata a Watson, ut in unitatem fidei occurramus omnes et in unum

ovile sub uno supremo pastore feliciter quantocius conveniamus. Fiat!
Fiat! Dixi.

In texiu scripto tradito: 1 deest. ? consequendam. * deest. * quae
tamen non omnes evocantut, sicut alii Patres iam animadverterunt, * deest.
* Vladimirus Solovief. 7 deest, ® in aula. ® deest, ' nempe.
' organisationis sacrae hicrarchiae, marialis cultus et agnitionis, 2 con-
spicimus. Ba. 1864, "oa 1896. 5 Afloveros. 4. 1928,
7 g, 1950, ¥ praecedentis anni. ¥ deest. ® (loquens de contactibus
cum acatholicis, in muneribus exsequendis). 2 deest, 2 deest.

5

Exc.mus P. D. FRANCISCUS FRANIC
Episcopus Spalatensis et Macarscensis

Venerabiles Fratres,

Ratio huius interventus cst summum momentum colloquii intet ca-
tholicos et orthodoxos in Tugoslavia. Ob conditiones nempe vitae mo-
dernac, quac secumfert transmigrationes continuas populationis intra
limites eiusdem Status, apud nos contingit, ut orthodoxi in regiones
catholicas immigtent et viceversa. Proinde opere pretium est pro nobis
puncta firma statuere pro isto colloquio, quod fit et fieri debet non
solum inter theologos specialistas, sed etiam inter cpiscopos, sacerdotes
et simplices fideles, qui ultimi hodie quandoque in eadem domo habi-
tantes vel in eodem loco laborantes inveniuntur cum orthodoxis.

1. Imprimis valde placet quod pro colloquio oecumenico non tan-
tummodo doctrina sub respectu dogmatico, sed etiam sub respectu artis
tacticae in hoc capite et in genere in hoc schemate nobis praebetur. Fa-
teor me primum intellexisse momentum artis tacticac apud marxistas,
qui continuo quaerunt novas methodos ad fructuose colloquendum cum
illis, qui extra eorum castra inveniuntur, ¢. g. etiam cum nostris fide-
libus, cum nostris saccrdotibus, immo et cum episcopis.

Sicut Eeclesia catholica ergo instrumenta communicationis socialis
technicac modernae accipit, ita etiam hoc instrumentum potentissimum
artis tacticae seu propagandae modernae accipere debet, quia inservit ad
nostras veritates propagandas extra nostra saepta.

Hoc est revera medium humanum et naturale pro nostra doctrina
supernaturali divulganda et ideo nimis aestimandum non est, sed nec
spernendum, nam gratia supponit naturam, sicut hodie benc demon-
strat sociologia sic dicta religiosa.

Propterea caput hoc sicut et totum schema sub respectu artis tac-
ticae est diiudicandum, non sub respectu purae doctrinae. Tunc multae
difficultates cadent.

2. Sed differentia inter nostram artem tacticam et artem tacticam
hominum huius mundi, e. g. variarum factionum, in co est, quod illac
artes tacticae mundane clausis ianuis exarantur et ideo quandoque sin-
ceritate et quandoque ef ' veritate carent., Dum nos loquimur de nostris
methodis tacticis coram universo mundo, sincere et aperte. Ideo totam
et integram veritatem, sed apto modo, dicere debemus. Abscondere
guasdam veritates revera dedeceret Verbum Dei. Attamen verum est
quod permulti Patres dixerunt, nos non debere semper omnes veritates
dicere, immo quandoque bonum est quasdam veritates extollere, quae
profuturae esse videntur illis, quibuscum colloquium instituimus oecu-
menicum.

3. Ob has rationes laudanda sunt in hoc capite et in hoc schemate,
quae aliunde laudanda non essent. E. g. quae dicuntur et modus quo
dicuntur in art., 15, 16, 17, huius capitis fere quaedam adulatio videri
possent otientalibus facta ad tranquilizandam corum conscientiam apta.
Sed hoc verum non est, quia iste modus loquendi humanissimus et chri-
stianissimus procedit ex amore erga fratres separatos et ex desiderio sin-
cero eos ad Ecclesiam catholicam adducendi non vi vel mendacio, sed
amore et veritate.

4. In specie ... placet, quod dicitur de orthodoxis ecclesiis in
art. 12, linn. 12-13. Nam revera in istis ecclesiis elementa communionis
ecclesiasticae in multo maiori numero ct gradu inveniuntur, quam apud
protestantes. Ideo vehementer consentio illis patribus, qui petunt, ut
de ecclesiis orientalibus in spectali capite agatur.

5. In art. 17, lin. 24, desidero, ut addantur verba, claritatis gratia,
quac significent traditionem theologicam oricntalium non solum in Sa-
cra Scriptura, sed etiam in traditione divino-apostolica radicatam esse.
Haec affirmatio non solum vera est, sed insuper placeret Ecclesiis ortho-
doxis, quia ipsae origine apostolica i. ¢.” independenti a Roma, gloriantur
ct illam traditionem divino-apostolicam tam aestimant, ut quandoque
exaggerant, ut notum est,

6. Maxima tamen difficultas pro colloquio oecumenico inter nos et
orthodoxos est sine dubio primatus iurisdictionis Romani Pontificis.
Ideo caput, considerare intendens hoc problema sub respectu artis tac-
ticae, dicit breviter officium Romanae Sedis esse « praesidere in ca-
ritate »,

Haec affirmatio laudanda videtur, quiz indicat optimum modum
psychologice loquendo pro colloquio cum orthodoxis incipiendo. Dico

« incipiendo », nam revera paulatim ex ista affirmatione, quam ortho-
doxi agnoscunt, deveniendum est ad pleniorem explicationem illius
« praesidentiae » per affirmationem claram primatus iurisdictionis.

Sed quia orthodoxi iam sciunt istam nostram intentionem (nam non
loquimur ianuis clausis) ideo nescio quantum de facto talis locutio et
talis tactica® profutura sit.

7. Sed in hoc capite video, submisse loguendo, essentialem lacunam
pro utili colloquio cum orthodoxis. Scil. indicandus est modus prope-
nendi orthodoxis nostram doctrinam de episcopis, quam cum ipsis fere
communem habemus,

Orthodoxi enim saepe saepius episcopos catholicos uti quosdam
principes huius mundi considerant, uti videri potest e. g. apud cele-
brem scriptorem russicum Dostojewski. Nam apud orthodoxos episco-
pus, qui vota evangelica semper habet, est centrum totius vitae eccle-
siasticae etiam quoad monachos. « In episcopo ecclesia est » verificatur
in istis ecclesiis.

Tdeo magni momenti est in hoc capite ostendere omnibus, qui cum
orthodoxis colloqui volunt, modum aptum loquendi de episcopis. Scil.
oportet extollere munera episcopalia in ecclesia: ostendere revera epi-
scopum catholicum esse imprimis sanctificatorem, magnum sacerdotem,
praedicatorem verbi Dei et dein etiam administratorem ecclesiasticum.

8. Maxime vero nos iuvare posset in colloquio oecumenico cum or-
thodoxis doctrina de collegio episcopali, quod collegium revera etiam in
Ecclesia catholica constituit cum et sub Romano Pontifice supremam
potestatem in Ecclesia. Immo summi momenti esset probare collegium
cpiscopale habere supremam potestatem cum et sub Romano Pontifice
in Ecclesia universa non solum quando sunt episcopi in Concilio ...,
sed etiam dispersi in orbem terrarum.

9. Attamen, quia palam coram toto mundo loquimur, nec quem-
quam decipere volumus, clare dicere debemus, episcopos tantummodo
suptemam potestatem in tota Ecclesia actu exercere cum a Romano
Pontifice eorum potestas suprema in ecclesiam in actum reducitur.
Quando etenim episcopi per orbem sunt dispersi, tunc ipsi moralibus
vinculis caritatis sunt iuncti et insuper in potentia seu radicaliter habent
supremam potestatem in universam Ecclesiam, quae tamen potentia
actuatur a Papa quando et quomodo ipse libere vult ..”. Gratias,

In textu scripto tradito: ' deest. 2 mihi. * deest. 4 deest.
oecumenico congregati. % quando sunt extra Concilium per orbem terrarum
dispersi. Revera haec doctrina maximum impulsum pravoslavis orthodoxis daret
redeundi in Ecclesiam catholicam, si Deus dederit. Nam antequam ad nos epi-

5

scopi orthodoxi redeant, scire debent quid sit episcopus in Ecclesia, qualia sint
eius munera qualisve eius dignitas, T Mihi vero valde momentosum esse
videtur explicare orthodoxis istam habitualem et stabilem potentiam episcopo-
rum gubernandi cum et sub papa in universa Ecclesia, Nam etsi ista suprema
potestas episcoporum extra Concilium est tantummodo potentialis, est tamen ali-
quid, non est nihilum. Potentia enim dicit ordinationem ad actum, potentia iam.
aliquomodo continet actum et ad eum appellat. Propterea non esset bonum a
limine reiicere doctrinam de collegio episcopali, etiam sub hoc respectu colloquii
cecumenici cum orthodoxis, 10, Liceat in fine breviter addere meum consensum
in additione cap. IV in schema de Qecumenismo, in quo tamen capite deberemus
tractare de habitudine Fcclesiae et de nostra arte tactica erga omnes communitates
religiosas non christianas, inclusis musulmanis, quorum numerus in Iugoslavia
est circa bis decies centena millia, et illis magnis communitatibus religiosis in
Extremo Oriente. Cui capiti deberer addi caput de atheis modernis et de regulis
fructuose colloquium oecumenicam cum illis instituendi. Nam saepe hodie iudi-
camus de atheis secundum illud §. Scripturae: Dixit insipiens in corde suo, non
est Deus. Et concludimus nobis non esse curandum de insipientibus. Et tamen
athei quoque nostri fratres sunt ct debemus scire modum colloquendi cum ipsis.
Quod problema est hodie tam grande, ut revera specialis secretariatus pro atheis
necessarius sit, qui secretariatus cum sccretariatibus de christianis et de religio-
nibus non christianis quandam congregationem oecumenicam cum tribus secre-
tariatibus aut sectionibus constituere possit. [tem caput de libertate religiosa
et humana, profunde tamen quoad structuram theoreticam reformandum, in
schemate de Qecumenismo habere locum mihi videtur.

6
Exc.mus P. D. HENRICUS NICODEMO

Archiepiscopus Barensis

Venerabiles Patres,

Pauca animadvertam circa primam partem cap, TIT schematis decreti
de Qecumenismo, i. e. « De Feclesiarum orientalium peculiari conside-
ratione »,

In n. 12 recte plane affirmatur: « Ecclesiae enim orientales a pri-
maevis temporibus propriam sibi tenent mentem atque historiam et
instituta, quae recte existimari debent ab illis qui in laborem oecume-
nicum incumbere volunt ».

Haec diversitas inter orientales Ecclesias et Ecclesiam latinam est
factum quod totam vitam orientalium et occidentalis Ecclesiarum at-
tingit, ritus scil. non tantum, sed ct disciplinam, immo et theologiam
ipsam quoad modum hanc ponendi et enucleandi. Est igitur factum,
quod prae oculis semper habendum est ut sive historia sive vita Eccle-
siarum orientalium intclligi possint et quaevis actio oecumenica relate
ad orientales utiliter absolvi queat,

Ex alia parte oblivisci non possumus ex ditissimo Ecclesiarum orien-
talium patrimonio non pauca hodie totam Feclesiam locupletare, Suf-
ficiat Patres et monachismum in mentem revocare. Ceterum prima fun-
damentalia Concilia in oriente habita sunt.

Videtur tamen laborem oecumenicum relate ad orientales non exi-
gere tantummodo ut haec omnia prae oculis habeantur, in quibus qui-
dem schema immoratur, sed etiam ut diversitas accurato studio subicia-
tur ad fines legitimae diversitatis determinandos.

Nam diversitas, ut legitima sit, in unitate subsistere debet. Unitas
vero unionem supponit, sed unionem transcendit et perficit.

De unitate quidem tractatum est in cap. I nostri schematis, quamvis
non ita clare uti desideratur et nccessarium est, at mihi videtur aliqua
peculiaria hic de unitate esse dicenda. Si haec Sacrosancta Synodus
« nihil (vult) ultra imponere oneris quam necessaria », tamen uti Con-
cilium Florentinum, aperte dicat fratribus orientalibus quae de Ecclesia
romana, catholicitatis centro, et de Romano Pontifice sentit et sentire
debet catholica Ecclesia, quae neque occidentalis est neque orientalis
sed catholica dumtaxat.

Si unitas Ecclesiae et in Ecclesia suum centrum Romae habet, hoc
per factum dogmaticum-historicum evenit ob arcanam divinae Provi-
dentiac dispositionem, quod ideo nemini praciudicium aut iniuriam
affert,

Tn hac autem unitate affirmanda, sive in fide sive in regimine, se-
cundum Florentinum et Vaticanum I, ratio necessario habenda est de
dynamismo in vita Ecclesiae a tempore schismatis usque ad nos. Ec-
clesia scil., cuius unitas integra post schisma mansit, statica non fuit
his decurrentibus saeculis. Non videtur igitur dici posse simpliciter:
« Oportet intendere quae inter Fcclesias otientales et Sedem Romanam
ante separationem vigebant ». Ratio enim habenda est, ut evidens est,
de tota doctrina definita in Conciliis et extra Concilia a Summis Pontifi-
cibus; ratio habenda est quoque de tota vita Ecclesiae, quac mirabiliter
crevit et in universum mundum diffusa est; ratio habenda est de multi-
plici Ecclesiae in mundo illuminatione et actione.

Quod autem opportunum sit haec omnia indicare desumitur ex
illis, quae, sive in hac aula prolata in prima et secunda sessione huius
Concilii sive typis impressa, aperte demonstrant quomodo, apud ipsos
orientales unitos non paucos, unitas et Romani Pontificis Primatus,
saltem quoad exercitium, intelligantur; quomodo orientale schisma sive
theologice sive historice aestimetur.

Conclusio. Labor cecumenicus relate ad oricntales seiunctos animo
aperto, praciudiciis immuni, comprehensione pleno est a nobis omnibus

absolvendus. Omnes enim nos bene scimus quam grave sit vulnus unicae
Ecclesiae Christi per schisma inflictum. Intra parenthesim: Qui loquitur
in sua dioecesi orientales habet sive seiunctos cum propria Ecclesia,
sive unitos, pro quibus paroeciam personalem ritus byzantini sub titulo
S. Toannis Chrysostomi ipse instituit.

Sed firmiter speramus, et ad hunc finem enixas ad Deum preces
fundimus Deipara intercedente, fratres nostros orientales, sive seiunc-
tos sive unitos, animo pariter aperto et praeiudiciis immuni Ecclesiae
unitatem esse aspecturos, cuius Romanus Pontifex, Successor Petri in
Romana Sede et Christi Vicarius, perpetuum exstat principium et visi-
bile fundamentum. Dixi.

7

Exc.mus P. D. IOANNES RUPP
Episcopus Monoecensis

Cap. IIT vult laudabilia apud fratres seiunctos enumerare et extol-
lere. De hoc nihil obiicio. Duo tamen dicere cupio:

1. Asserta etsi fundamento theologico non carent, tamen nucleum
problematum non semper attingunt,

2. Optimismus, quem totus sapit textus, minuendus videtur.

Ad 1. Si de communitatibus inde a saec. Xv1 exortis sermo fit tria
iterum ponenda videntur:

a) Nulla fit in textu mentio, #/ fallor,’ de devotione erga epi-
scopatum quae multis in his communitatibus viget. Ecclesia anglicana
e. g. perpulchram habet de episcopatu theologiam, tam classicam quam
recentiorem. Mirum est quod in hoc Concilio ubi tam fuse et eloquenter
(nimis eloquenter) de episcopatu dissertum est, nihil vel fere nihil de
hac theologia dictum est. Timeo insuper ne his qui tam fervide episco-
patum et apostolicam successionem extollunt, silentium nostrum de re
tam opportuna causa fiat admirationis et amaritudinis.

b) Quod Protestantes nonnulli, duce Barth, viro doctissimo,
transcendentiam, non revelationis, uti dicitur i# fexts,’ sed Dei om-
nipotentis, magno cum fervore et clamitu extollunt, est elementum ma-
xime ' positivum, Fas est, in hoc casu, ab illis doceri cum nostris in
Ecclesiis raro et insufficienter haec verba audiantur: « Mika-El »: « Quis
ut Deus »?

Sed ipse transcendentalismus quem nuper laudavimus non semper
eodem gradu apud Protestantes, fratres nostros dilectissimos, invenitur.
Originem ducit in mystica Taulerii, Eckardt et Dionysii Areopagitae.
Mud vero commune est fere omnibus protestantibus quod fortiter, clare

et haud sine zelo abyssum agnoscunt, quod inter Creatum et Increatum
exstat. Certe* catholici, e contra, uno eodemque conspectu Divinum et
Theandricum amplectuntur. Certe omnia revelata fide sunt tenenda, nec
« unum iota nec unus apex a lege praeterire debet ». Attamen aliquis
ordo, aliqua praecedentia in revelatis ab ipsa Scriptura suggeritur cum
v. g. Dominus Noster de scipso dicit: « Pater maior me est ». Etiam
hic a fratribus seiunctis doceti forsan possumus.

¢) Bona spiritualia multa quae apud fratres nostros inveniuntur
aliquam peculiarem providentiam supponunt ...". Cogitemus verba Ioan-
nis Henrici Newman, qui vigesimo post conversionem anno, haec in
Apologia ... (i. e. catholicus),! in « Apologia pro vita sua » scribere non
dubitavit: « Quod per tria saccula, Ecclesia Anglicana tam multas ani-
mas sanctas peperit et nutrivit, hoc sine speciali Dei interventu impos-
sibile videtur »,

Quod si haec de communitatibus inde a saec. XVI separatis valent,
quid de dilectissimis Ecclesiis orientalibus dicam? Nonobstantibus per-
secutionibus innumeris quae adbuc’ hodie perdurant, fides orthodoxo-
rum semper eadem manet. Haec fides aliunde magis cum nostra coincidit
quam ordinarie creditur, nam in Liturgiis orientalibus omnia fere inve-
niuntur quae tenemus, €a etiam quae per saecula controversiam nutri-
verunt latinos inter et graecos. Ipsa liturgia fratrum nostrorum orienta-
lium omnino pura, sancta, immutabilis et inconcussa manet dum latini
suam incessanter mutant, adaptant, petficiunt ut sit simul et magis
moderna et magis antiqua fuxta haec quae in civitate prope quam natus
sum, nempe Lutetiae Parisiorum, libenter dicuntur: « I faut é&tre a
la mode », guod latino sermone non dicitur: « tuxta modum »." Nonne
fidelitas fratrum nostrorum otientalium ab ipso Spiritu Sancto procedit?
Nonne ponendum est quod, ad instar Ecclesiac universalis, etiam Eccle-
siae locales in Spiritu congregantur? B. Paulus in exordiis duarum epi-
stularum dicit quod Ecclesia Thessalonicensium est in Deo Patre et
Iesu Christo. Ecclesia localis in Trinitate congregatur, ergo in Spiritu.

His omnibus dictis, ad secundum punctum deveniendum est.

Si Deus extra Ecclesiam quam totam supra Petram ipse fundavit,
tam mira patravit, hoc nullopere per argumenta explicari potest quibus
Newman ante conversionem utebatur, nempe quod quemadmodum in
Vetere Testamento Isragl et Iuda, ab invicem separata, tamen unum
populum Dei constituebant iisdem charismatibus honoratum, ita in Nova
Lege Ecclesiae dissentientes et sese mufwo’ excommunicantes unum
tantum populum constituunt iisdem divinis privilegiis cumulatum. Con-
tra haec asserta Scriptura protestat, Nam apud Ezechielem et Ioannem
qui eum sequitur clarum apparet quod in Regno messianico Unus Pastor

et Unum Ovile constituuntur a Deo. Omnia quae Deus in coetibus chri-
stianis ab invicem separatis petficit ad hoc tendunt quod omnes in unum
ovile conveniant. « Alias oves » habet Dominus, sed « illas oportet eum
adducere »,

Caveamus ergo ne tolerantia Dei erga divisiones nostras mox ° finem
habeat dum hae divistones minus excusabiles sunt quam praeteritis tem-
poribus ubi vigebant defectus libertatis civicae,” distantia locorum et
ignorantia reciproca invincibilis, Timeamus Deum practereuntem nec re-
gredientem.

Propterea humiliter, et finem faciens, duo in memoriam revocare
audeo:

1. Concilia Lugdunense II, Florentinum et etiam Tridentinum (in
secunda sessione) * instituerunt discussionem cum ipsis fratribus seiunc-
tis, intra ipsum Concilium, ..." de viis ad unitatem restaurandam.

2. Pluria Concilia cecumenica non omnes episcopos comprehende-
bant sed delegatos tantum Provinciarum ecclesiasticarum ab omnibus *
confratribus honeste selectos et unanimiter electos. Cur isti et non nos?

In textu scripto tradito: ' deest. 2 deest. * omnino, * deest.
® quae super coetus christianos invigilat, Cogitemus tam multas paroecias pro-
testanticas in Furopa septemitrionali, in Tlelvetia et in aliis regionibus ubi fides

in Christum et virtutes evangelicae sese tam pulchre manifestant. ¢ deest.
T etiam. & deest. ? deest.  nunc. 't deest. 2 deest.
B non de obiecto fidei directe, sed inchoative tantum, 4 a,

Exc.mus P. D. PETRUS DIB
Episcopus Cabhirensis

Em.mi et venerabiles Patres,

Liceat mihi aliquam animadversionem circa cap. I1I schematis de-
creti de Oecumenismo excitare,

In hoc capite legimus quae sequuntur: « Quantum ad viam unitatis
sternendam et ad integram communionem inter oricntem et occidentem
restituendam orientalium Patrum ... studium conferre possit, nemo est
qui non videat ... Oportet ad naturam relationum intendere quae inter
Ecclesias orientales et Sedem Romanam ante separationem vigebant, ex
quibus officiumm Romanae Sedis, cuius est praesidere in caritate, insi-
gniter elucebat ». Haec sunt decreti verba.'

Ad wunitatem assequendam,? multum iuvat studium orientalis Ec-
clesiae Patrum, nec non aliorum orientis documentorum. Diligentia in
elusmodi studium obstacula unitatem seu unionem impedientia tollere
potest, Exemplum: hoc dogma: « Spiritus Sanctus ex Patre Filioque
procedit », aliter exprimitur a Patribus orientalibus qui dicunt: « Spi-
ritus Sanctus ex’ Patre per Filium procedit ». Revera idem est sensus,
non eadem formula, sed idem semsus. Hoc est exemplum inter multa
alia?

Quod ad Sedem Romanam attinet, historicum de suprema Romani
Pontificis auctoritate, nonnisi in hisce orientalibus scriptis seu monu-
mentis tam abundanter reperitur, ac tam fecunde illustratur. Legantur
v. g. opera S. Ephraemi, S. Ioannis Chrysostomi, S. Cyrilli Alexandrini.
Videatur etiam articulus « Primauté » in « Dictionnaire de Théologie
Catholigue ».

Argumentum de Patrum orientalium scriptis depromptum iure me-
rito tangit ac movet nostros fratres orientales non catholicos: Haec quae
dico, dico expertus, In celeberrima Argentinensi Theologiae Catholicae
Facultate (in Gallia), ubi docebam ius canonicum latinum et orientale,
multi erant auditores orientales non catholici, studiosi, intelligentes, ex-
culti. Testimonia seu verba Patrum orientalium eorum exspectationem
semper movebant, Itaque non practermittebant facultatem locos indi-
catos visendi et recognoscendi et alios legendi. Ft sic fines eorum erudi-
tionis in re theologica et Ecclesiae historia® proferebant. Quamobrem
fas nobis sit petere atgue orare’ ut in omnibus seminariis ac Theologise
Facultatibus,® praclectiones de theologia, innixae non solum in Sacram
Scripturam, sed etiam in Patres latinos simul ac orientales instituantur”®
Haec institutio, mea bumili sententia,” valde potest adinvare™ ad dia-
logum cum fratribus non catholicis statuendum et ad iter reconcilia-
tionis sternendum. Dixi.

In textu scripto tradito: ' deest. ? id propositum assequendum. .

! deest. 5 deest, ¢ deest. 7 deest. % deest. ® praesertim
circa Summi Pontificis auctoritatem, in Patres latinos et orientales innixae insti-
tuuntur in seminariis simul ac in theologiae facultatibus. " deest. W ad-
iuvat.



326 ACTA CONC. VATICANI II — PERIODUS II

9

Exc.mus P. D, ELTAS ZOGHBY
Archiepiscopus tit. Nubiensis

Venerabiles Patres,

Cum, post novem saecula divisionis et evolutionis separatae, Ec-
clesiae tum latina tum orientales, sese ad invicem existiment substantia-
liter similes, utrum supponi potest quod, abhinc mille annis, rationes
maiores habuerunt ut se separarent? Certo certius videtur quod non.
Non haberetur divisio si in illo tempore utraque fractio eiusdem Ec-
clesiae moraliter secuta non fuisset contentionem in qua duo imperia
se¢ opponebant,

..." Schisma orientis, quod oecumenice melius nominaretur « maius
schisma christianum », cum responsabilitates mutuae fuerint, evenit
epocha in qua otiens ac occidens dialogum aequum et efficacem ducere
non poterant. Datur enim tempus acceptabile pro dialogo et tempus
non acceptabile. Siquidem iam ad finem sessionis properamus tempus
pro dialogo favorabile non est; propterea meum interventum in quat-
tuor paragraphis sequentibus resumam *:

1. Periti catholici hodierni in historia, ac non parvi meriti, hoc
maius schisma interpretantur ut clades conatus centralizationis versus
Ecclesias orientales quae solebant unitatem agnoscere in legitima diver-
sitate. Cur Ecclesiae orientales renuerunt centralizationem ’? Rationes
politicac aut superbia, quandoque allatac, non sufficiunt. Orientales
potius inclinant ad alias rationes*. Fcclesiae orientales enim regimen
collegiale ac synodale per decem saecula adhibuerant sine ulla opposi-
tione ex parte Romani Pontificis ...°

Proinde visum est orientalibus quod centralizatio nova ad unifor-
mitatem tendebat ac in periculum ponebat patrimonium eorum legiti-
mum proprium, a Patribus acceptum, vi successionis apostolicae certae...’

2. Fortasse ratio providentialis hoc permisit schisma ™ ne Primatus
Petri, ad patrimonii christiani integritatcm servandam ordinatus, exerce-
retur in detrimentum huius integritatis ...°, Quaevis unitas, in qua una
vel altera traditio apostolica plus minusve obscuraretur, Ecclesiam ..’
non divitem faceret sed inopem.

3. Unitas catholica ad quam oecumenismus tendit, amplior ac fe-
cundior erit quam hodierna unitas. Unitas catholica hodierna, de facto
loquor, quasi partialis ac potius latina videtur. In ea enim adunantur
Ecclesiae latinac occidentis ac aliarum regionum quae ab Ecclesia la-

tina evangelizatae sunt, necnon parvae fractiones Ecclesiarum orienta-
lium unitarum ac quoad modum latinizatarum praeter ritum liturgicum.
Ecclesiae orthodoxae vero solae servarunt usque nunc, quamvis ali-
quando modo imperfecto, authenticam traditionem orientalem. Sola igi-
tur unio acqualis inter illam latinitatem et istam orthodoxiam roborare
poterit traditionem apostolicam integram ac unitatem catholicam per-
ficere,

Agitur de unione in aequalitate, in eo sensu quod, tempore optato
reconciliationis, orthodoxia tantum dabit quantum accipier. Sub Pri-
matu Petri, una cum FEcclesia latina, aequaliter participabit regimini
Ecclesiae universalis ..."

4 et ultimo.” In .." dialogo, qui Fcclesias latinam ac orthodoxas
imprimis spectat, orientales catholici munus habebunt secundarium qui-
dem sed necessarium testimonii, Oportet enim ut, minus latine viventes
ac magis secundum traditionem suam orientalem sese renovantes, testi-
monium perhibeant orientis pto catholicis latinis ita ut ille dialogus
expeditius ac efficacius procedat. In hodiernis adiunctis, talis videtur
esse locus eorum in servitium Ecclesiae Tesu Christi. Dixi.

In textu scripto tradito: ' Datur enim tempus acceptabile pro dialogo et
tempus non acceptabile. ? Sic oppositiones minores quae afitea unitati non
nocebant, maiores factae sunt: Feclesia latina putavit sororem suam Primatut
Petri renuisse, dum Ecclesiac orientales suspicuerunt intentiones dominationis sub
practextu primatus servitii. Primatus cnim Romani Pontificis, jam agnitus in
oriente per traditionem antiquissimam ut vinculum unitatis, paulatim apparebat
Ecclesiis orientalibus ut extensio cuinsdam Ecclesiae localis ad Feclesiam univer-
salem. Hoc est initium crisis quae ad separationem pervenit, } denique
refiuerunt uniformitatem? * aliam rationem. > Postea, quando mutatus
fuerat modus exercitii Primatus Romani Pontificis, hierarchiae orientales frustra
quaesiverunt in authentica traditione communi iustificationem religiosam huius
mutationis, ¢ Dialogus tunc factus fuisset necessarius, sicut facimus hodie in
hac Sacra Svnodo, circa naturam mysterii Tcclesiae, circa relationem internam
primatus ac collegialitatis, et circa habitudines inter ius dicecesis localis Romae
et ius primatus Romani Pontificis, Sed talis dialogus fieri non poterat, nec
sacc. X1 nec in Concilio Florentino, quia rerum adiuncta, tum culturalia um
politica, non favebant. 7 deest. 8 Etenim illae duae traditiones authen-
ticae ac apostolicae, distinctae quidem sed complementariae, sunt quasi duo di-
midia patrimonii christiani ac simul tnam sanctam traditionem Spiritus Sancti
in Ecclesia constituunt, guae tota pollet promissione indefectibilitatis divinae
usque ad consummationem saeculi. * non modo. © Maius schisma chri-
stianum vulneravit enim acqualiter utramque fractionem Ecclesiae: in occidente,
perditum est membrum magis collegiale collegii episcoporum, centralizatio magts
ac magis accelerata est, ac tandem divisiones saec. Xxvi evenire potuerunt, In
oriente autem, petrdita est communio cum fundamento visibili unitatis Teclesiae,

quod est Petrus, disgregatio magis ac magis accelerata est, ac tandem ineflicax
evasit exercitium regulare collegialitatis episcoporum, quamvis ex altera parte,
incolumes manserint ab uniformitate latina, quod est certe valde utile pro bono
oecumenico omnium christianorum hodie, Hic dialogus in aequalitate, inter frac-
tionem latinam et fractionem orientalem Fcclesiae, in nosttis temporibus paula-
tim possibilis factus est. Immo necessarius est, in nostra societate quae unitatem
suam quaerit per omnia genera coetuum internationalium ubi omnes nationes in
aequalitate adsunt, sicut egtegie notatur in relatione ab em.mo D. card. Cico-
gnani prolata. Optatur nunc quod dialogum scquitur conatus decentralizationis
ex parte Ecclesiae catholicae et iam ab hac sacra Synodo inceptus, simul ac
centralizationis relativae ex parte Ecclesiarum orthodoxarum, ita ut collegiali-
tatem traditionalem plene exerccant in communione successoris Petri. 1 deest,

2 hoc.

10

Rev.mus P. D, ATHANASIUS HAGE
Superior generalis Ord. Basiliani §S. Ivannis B. Melchitarum

Em.mi, beat.mi ac rev.mi Patres, carissimi Fratres,

Cap. III ... sectionem specialem pro orientalibus consecrando et in
lucem earum conditionem peculiarem ponendo, optime fecit. Optime
etiam de mente, historia, liturgia, traditione et disciplina eorum propria
cum veneratione loquitur, commendando ut eximium hoc patrimonium
a catholicis cognoscatur et accurate conservetut.

Attamen caput hoc in specic et schema in genere aliquid maximi
momenti ad ..." unionem cum fratribus separatis assequendam omittit.
Etenim inter efficaciora media quae conditic peculiaris orientalium ad
hunc finem obtinendum requirit, mitigatio disciplinae communicationis
in sacris omnino eminet et urget. Mirum est quod illa mitigatio, a
plurimis antistitibus et opcrariis in orientalium plagis instanter sollicitata
et in commissione orientali praeparatoria suffragata, nullum in schemate
de Qecumenismo et specialiter in cap. 11T locum obtinet. Perutile immo
necesse est ut aliqua paragraphus in prima sectione cap. III addatur
in qua principium generale de mitiganda lege ecclesiastica in hac ma-
terla exponetur,

Ad hunc punctum illustrandum liceat mihi aliquas considerationes
afferre:

1. Consideratio historica. Primis temporibus, ut documenta et Acta
Sanctae Sedis ad prima exordia saec, XviII testantur, catholicis, fideli-
bus et sacerdotibus ipsis ampla facultas cum acatholicis orientalibus in
sacris communicandi data erat, Proinde missionarii et religiosi orientales
catholici, annuentibus ipsis episcopis orthodoxis, in ecclesiis orthodo-

xorum litabant, praedicabant et sacramenta administrabant, ita ut popu-
lus spiritualiter renovatus sponte, ef gemeratim® sine proselytismo ex
parte catholicorum, ad unionem sese tradebant, et sic communitates
oricntales unitae sese efformabant et in dies crescebant.

Attamen ab anno 1729, datis violentis reactionibus, Sacra Congre-
gatio de Propaganda Fide omnem communicationem in sactis cum ortho-
doxis prohibuit. Huic tamen rigidae legi aliquam temperantiam Sacra
Congregatio Sancti Officii attulit annis praesertim 1864, 1898 et prae-
sertim anno 1959 in favorem alumnorum acatholicorum qui scholas
catholicas frequentabant. Quae temperantia demonstrat aliquas dispo-
sitiones  disciplinae communicationis in sacris furis esse ecclesiastici,
quae secundum locorum et temporum condiciones mutari possunt et
debent.

I1. Consideratio ecclesialis. a) Fideles® orthodoxi, si aliqua pars
excipitur, ab unitate catholica materialiter tantum separati sunt, non
scil. quia illam separationem optaverunt aut illam nunc pertinaciter
volunt, sed quia sic nati sunt et revera unionem ex toto corde desiderant.

5) Ceterum orthodoxi generatim quaestionem de Primatu et in-
fallibilitate, de Immaculata Conceptione etc. numquam movent. Immo
sicut quam plurimi catholici invincibiliter ..." naturam sive infallibili-
tatis sive Primatus sive Immaculatae Conceptionis omnino ignorant,
et in aliquo sensu illa dogmata implicite admittunt.

¢) Ex altera parte in ritibus precibusque Orthodoxorum nihil
contra fidem catholicam invenitur. Proinde nihil timendum est pro ca-
tholicis qui in aliquibus circumstantiis ritibus orthodoxis adstare te-
nentur.®

111. Consideratio theologica. Regulariter non licet cum acatholicis
in rebus sacris communicare. Huius prohibitionis ratio desumitur tum
¢ lege naturali tum e lege ecclesiastica ...’

E iure divino naturali communicatio activa seu formalis, utpote
adhaesionem falsae sententiae includens, per se illicita est. Communi-
catio autem passiva seu materialis quae non habet intentionem hetero-
doxam e lege ccclesiastica prohibetur ad praecavenda pericula perver-
sionis vel scandali vel indifferentismi. Si illa pericula certe imminent,
communicatio illa ¢ lege ipsa naturali prohibctur. Attamen, cum effec-
tus illi quandoque non ita imminent, Fcclesia potest ad magnum bonum
assequendum permittere illam communicationem applicando principium
theologicum duplicis effectus, scil.: « Licet, cum fine honesto, bonam
aut indifferentem causam ponere, cutus duplex sit effectus, alter bonus,
alter vero malus, dummodo bonum sequatur non mediante malo et
adsit ratio proportionate gravis ». Vel etiam hoc in casu aliud princi-

pium applicari potest, nempe: « Inter duo mala minus eligendum est ».
Etenim nonnullis in casibus communicatio in sacris minus malum esset
quam denegatio eius gudc genmeratim rixas, dissensiones, animositates
el fanatismum suscitant’

Ex altera parte, in communicatione materiali et praesertim passiva
pericula supra memorata saepe et facile caveri possunt. Etenim:

1. Nullum fidei periculum timendum si quidem populus ortho-
doxus nullum errorem explicite et formaliter profitetur.

2. Nullum periculum scandali, siquidem catholici a longo tempore
mixti cum acatholicis vivunt, et acatholici ecclesias catholicas’ frequen-
tare solent et sacramenta saepe saepius a sacerdotibus catholicis petunt,
quin ex hoc modo agendi miratio aliqua habeatur. E contra rigorismus
in hac materia indignationem apud catholicos movet et sive saluti ani-
marum sive paci et unioni christianorum nocet,

3. Nullum periculum indifferentismi: hoc periculum immineret
st communicatio in sacris totalis esset et inconditionata. Si tamen par-
tialis esset et conditionata, nempe in aliquibus casibus et adhibitis cau-
telis necessariis, indifferentismi periculum facile removeri potest.

Denique prae oculis habendum est, quod consideratio scandali vel
indifferentismi vel perversionis periculi in casibus nostris saepe imagi-
narif, cum positiva suprema ratio non sit, saluti animarum christiano-
rum et bono Ecclesiae cedat oportet, quotiescumque vel ipsa salus
animarum vel magnum bonum spirituale vel christianorum sciunctorum
unio ad Ecclesiam id postulat.

IV. Denique consideratio pastoralis. Fcclesia condita est a Christo
ad omnium hominum salutem procurandam. Proinde huius supremi
ofheii conscia, Ecclesia non solum catholicis media salutis praebere te-
netur sed etiam acatholicis, iis praesertim qui sacramento Baptismi filii
eius manent et aliis sacramentis cum illa arcte coniunguntur, etiamsi
extra eius sacpta materialiter non formaliter vitam agant, ut sat clare
innuit S. Basilius in Epistula ad Amphilochium ...", distinctionem sta-
tuendo inter illos qui aperte rebellant et illos qui simpliciter sunt sepa-
rati, quos « adhuc ex Ecclesia exsistentes » affirmat.

Venerabiles Patres; In aliquibus regionibus otientalibus habemus
factum, prob dolor," sociologico-religiosum tragicum: clero orthodoxo
deficiente, fideles de die in diem " dechristianizantur ..." sicut fit v. g.
in Aegypto, ubi singulis annis plura millia fidelium acatholicorum chri-
stianismo valedicunt et alienam religionem amplectuntur*

Quaeritur: nonne his in casibus oportet ut nostra de communica-
tione in sacris disciplina cedat, ita ut sacerdotes catholici, annuentibus
hierarchis orthodoxis ...", clerum adiuvare orthodoxum vel illum sup-

plere possint sive ™ in praedicatione sive” in sacramentorum admini-
stratione, ut vita spiritualis in his regionibus suscitetur, roboretur et
conservetur usque ad diem, gratia Dei adiuvante, unio perfecta christia-
norum orientalium i# Ecclesia * adveniat?

Proinde erga orientales separatos, qui vix non omnes .. in bona
fide sunt, FEcclesia utatur oportet caritatis spiritu, eis peramanter pot-
rigens illa omnia salutis media quibus ipsi egent ut sunz¢ ® Missae sacri-
ficium, sacramenta praesertim poenitentiae et Eucharistiae, praedica-
tiones ' etc.

Conclusio. Optandum est igitur ut in hoc capite, in sectione prima
de orientalibus tractante, aliqua paragraphus addatur in qua Concilium
principium generale statueret de lege ecclesiastica communicationis in
sacris mitiganda pro orientalibus, praesertim in casibus ab hierarchis
locorum probatis, ut v. g. de admissione orthodoxorum ad sacramenta,
de liceitate assistentiae catholicorum in aliquibus circumstantiis ad ritus
orthodoxorum, de validitate matrimoniorum mixtorum coram sacerdo-
tibus orthodoxis initorum, etc. .., * et hoc® ad magnam Dei gloriam et
animarum salutem. Dixi.

19

In texin scripto tradito: ' schematis. % reconciliationem et. * deest,
* populi. 5 et inculpabiliter, ¢ coguntur, 7 {can. 1258). 8 deest.
¢ deest, ¥ ocan. I: PG 32, 668 A. 1 deest. 2 orthodoxi in dies.
B et proh dolor! vel ad protestantismum aut ad alias sectas convolant vel isla-
mismum amplectantur. " orientalium seiunctorum ad religionem musulmanam
transeunt, 5 approbantibusque hierarchis catholicis respectivis. % deest.
7 er. % cum Ecclesia catholica. ¥ (agitur de populo, non de hierarchis).
¥ deest. % praedicationem. 2 deest, B haec,

11

Exc.mus P. D. ALEXANDER SCANDAR
Episcopus Lycopolitanus

Venerabiles Fratres,

In hoc capite ubi sermo est de Feclesiis orientalibus et de fovenda
unione cum illis, media indicantur quae multum iuvant ad colloquium
instituendum oecumenicum.

Vellem magis insistere in his, quae in n. 15 praesertim exponuntur
circa orientalium liturgica et spirituali traditione, Optima sunt quae
dicuntur sed sunt plane alicna a praxi actuali permultarum Ecclesiarum
unitarum, quae saepe veram figuram Ecclesiae catholicae non reprae-

sentant eo quod paulo vel minus curant usus, liturgiam seu ritum pro-
prium et traditiones proprias Feclesiae,

Notandum est populum fidelem non habere scientiam theologorum
et doctorum, sed fidem suam exprimit et corroborat mediantibus usibus
et per vitam liturgicam, quae veritates theologicas exprimit et illustrat
modo magis apto et accommodato captui et menti suae.

Sed Ecclesiae uniatorum sub influxu missionariorum latinorum qui
magno cum zclo et labore apud nos praeclarum exemplum caritatis et
abnegationis exhibuerunt, attamen traditiones et liturgias orientalium
in honorem non habuerunt, proinde clerus ab ipsis formatus historiam,
liturgiam, disciplinam propriam non curat. In seminariis enim nullus
vel fere nullus habetur aspectus ad disciplinas orientales, ad theolo-
giam orientalem, ad liturgiam orientalem, sed programmata ita dispo-
nuntutr quasi non essent orientales. Vita liturgica in seminariis tam
abest, ut festa proprii ritus #on ' celebrantur nec, quod pessimum est,
agnoscantur. Suz¢’ qui missam in ritu eorum inservire ignorant etiam’
in vigilia ordinationis sacerdotalis ...}

Ecclesiae catholicae orientales persaepe aedificantur in forma et
stylo latinorum; altaria, decorationes etc., etc., nil habent orientale.
Caeremoniae et devotiones latinorum in honore sunt, dum ritus pro-
prius eiusque proptietates ignorant; e. g. preces ad festum Nativitatis
Christi, in bonorem B. Mariae Virginis, non celebrant aut sciunt; nibil
de boc. Nihil de officio incensi’ Legem * abstinentiae et jeiunii, guae
in ritu est,;) non obscrvant, et sic fratres acatholicos scandalizant er ab
Ecclesia removent.®

Propono ergo, ut schemati® aliquid addatur:

1. Circa praeparationem futurorum pastorum in seminariis prae-
sertim orientalibus: programmata melius aptentur.

2. Ut suprema auctoritas in unaquaque Fcclesia orientali invigilet
ad conservationem proprii ritus et ad exstirpanda elementa extranea,

3. Ut cadem auctoritas det normas practicas circa studia magis apta
in seminariis et citca celebrationes liturgicas, ita ut vita liturgica in
seminariis sit vere exemplaris pro fratribus non catholicis.

4, Cantus liturgicus servare debent magna cum vigilantia,

5. Leges abstinentiaze et ieiunii observant ctiam si difficultates
exsistant. Sic nihil mutetur in his observantiis. « Les Orientaux n’ai-
ment pas la mode ».°

Hoc modo et his mediis colloquium ocecumenicum fructum affert,
quando fratres nostri apud nos inveniunt responsum omnibus suis aspi-
rationibus, et nos non erimus extranei pro ipsis, sed omnes fratres sunt
in domo paterna.



